
Svar angående hjertemerking i Knarvik 

Takk for brev om hjartemerking i Knarvik sentrum. 
 
Sidan det er uklart for oss kven som har tatt initiativ til brevet, ønskjer vi å presisere at svaret kjem til 
sameiet, ved styreleiar Arvid Vatnøy. Vi ønskjer ein dialog med styret, og håpar det blir rett å gjere det på 
denne måten. 
 
Å merke dei tryggaste rutane for dei som går og syklar til nye Knarvik barneskule er del av ein pakke med 
fleire trafikksikringstiltak, særleg mynta på barn og unge som bur og bevegar seg i Knarvik sentrum. 
Arbeidet er gjort i tett samspel med leiinga og foreldrearbeidsutvalet på skulen, og målet har vore å trygge 
elevar som både får ny skuleveg og må orientere seg i ein tettstad med ei rekkje pågåande og framtidige 
vegprosjekt. Vi har tenkt langsiktig når vi har teikna dei nye rutene, og anbefaler ruter som både tar omsyn 
til anleggsarbeidet som skjer i Knarvik i dag og det som skal skje dei neste åra. 
 
Hjartemerkinga er gjort i beste meining, for å vise barn og unge i Knarvik kva som er den tryggaste vegen til 
skulen. Når det gjeld dei tre hjartene på sameiet Knarvik Terrasse sin eigedom, beklagar vi dette. Vi burde 
tatt kontakt med sameiet på førehand og spurt om lov før vi merka vegen. 
 
Hjartene som er spraya på fortau og vegar i Knarvik i dag er ein kladd. Vi har bestilt kvite, fylte hjarte, som 
ikkje rakk fram i tide til opning av den nye skulen. Før vi brenner dei kvite hjartene ned i asfalten, ønskjer vi 
difor å kome i dialog med sameiet – for å høyre om de likevel kan gi kommunen løyve til å merke denne 
delen av ruta. 
 
Vi er lei for at det vart slik, og håpar på ein god dialog om vegen vidare. 

